
				এই পাতাটির মুদ্রণ সংশোধন করা প্রয়োজন। 
সাতাশ কোটি করলেও চলে— তিনি যে আমাদের জন্যে সবই হতে পারেন তা নইলে তাকে নিয়ে আমাদের চলতই না। তোমার পাহাড় কেমন লাগল আমাকে লিখো। হিমালয়ে আলমোড়া পাহাড়ের চেয়ে ভাল পাহাড় ঢের আছে। আলমোড়া ভারি নেড়া পাহাড়— ওর গাছপালা নেই– আর ওখানে থেকে হিমালয়ের তুষার দৃশ্য তেমন ভাল করে দেখা যায় না।
ইতি ১লা ভাদ্র ১৩২৫
তোমার রবিদাদা
Ꮈ☾
২৫ অগাস্ট ১৯১৮
শান্তিনিকেতন
রাণু
চার পাঁচদিন তোমার চিঠি পাই নি আমিও তোমাকে চিঠি লিখতে পারি নি। রাগ করে লিখি নি তা মনে কোরো না । কেননা, তোমার উপরে আমি রাগ করতে পারি নে, দ্বিতীয়ত আমি জানি কাশী থেকে আলমোড়া পৰ্যন্ত পৌঁছে তার পরে সেখান থেকে চিঠি রওনা হয়ে এখানে এসে পৌঁছতে প্রায় দশ দিন দেরি হবার কথা। তোমার চিঠি না পেয়েও তোমাকে আমি লিখেছিলুম, সে এতদিনে তুমি নিশ্চয় পেয়েছ। আরো আমি লিখতে পারতুম কিন্তু আমার ক্লাসের কাজ এখন অনেক বেড়ে গেছে। সকালে যেমন পড়াতুম তেমনি পড়াই, তার পরে আবার দুপুর বেলায় খাওয়ার পরে এস্ট্রেন্স ক্লাসের তর্জমা করানোর ভার আমাকে নিতে হয়েচে । তাতে
\9ఫి.

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৮:২২টার সময়, ১৯ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

